
UDRUŽENJE POSLODAVACA U FEDERACIJI BIH 
MULA MUSTAFE BAŠESKIJE 12/III 
S A R A J E V O  
 
Sarajevo, 25.08.2010.godine 

ZAPISNIK 
 
sa 22 sjednice Upravnog odbora Udruženja poslodavaca u FBiH održane dana 25.08. 2010. godine, sa 
početkom u 10:30 sati u prostorijama UPFBiH u Sarajevu.     
 
Sjednici su prisustvovali: gdin. Nihad Imamović, gdin. Safudin Čengić, gdin Selim Babić, gdin. gdin. Hamed 
Šivšić, gdin. Edin Ibrahimpašić ( umjesto gdina. Adema Ibrahimpašića), gdin. Vladimir Božić (umjesto 
gdina. Predraga Čovića), gdin. Mirsad Čolaković i gdin.Zoran Dekić.  
Sjednici nisu prisustvovali:  gdin. Hasan Bećirović, g-din. Predrag Čović, gđa. Azema Mulasmajić, gđa. 
Silvana Marić, gdin. Mustafa Burgić, gdin. Amir Jahjaefendić, gdin. Fehim Škaljić, g-din Marinko Katava, 
gdin. Amer Jerlagić i gdin. Nuko Grebović koji su opravdali svoj izostanak.  
 
Sjednici su prisustvovali po dužnosti: gdin. Mladen Pandurević i Mersiha Kurspahić.  
 
Uvodnu riječ dobrodošlice članovima Upravnog odbora uputio je Zamjenik predsjednika U.O. gdin. Nihad 
Imamović i predložio sljedeći: 

DNEVNI RED  
 

1. Usvajanje zapisnika sa 21. sjednice Upravnog odbora UPFBIH;  
2. Informacija o naplati članarine;  
3. Razmatranje i usvajanje Pravilnika o radu UPFBiH; 
4. Razmatranje materijala za 73 sjednicu ESV: 

                   Tačka 1. Usvajanje zapisnika se prethodne sjednice ESV-a;  
             Tačka 2. Izmjene i dopune Sporazuma o osnivanju Ekonomsko-socijalnog vijeća FBiH; 

                   Tačka 3. Prijedlog Zakona o Ekonomsko-socijalnom vijeću FBiH; 
                Tačka 4. Razmatranje odluke FERK-a o visini cijene električne energije za potrošače na 110 kV; 

5. Razno 
 
Predloženi dnevni red je jednoglasno usvojen. 
 

RASPRAVLJANJE  PO TAČKAMA DNEVNOG REDA:  

 
Tačka 1 : Usvajanje zapisnika sa 20. sjednice UO; 
 
Budući da nije bilo primjedbi usvojen je sljedeći:  
 
ZAKLJUČAK: Zapisnik sa 21. sjednice UO je jednoglasno usvojen.  
 
Tačka 2: Informacijao naplati članarine: 
 
Gosp. Mladen Pandurević je u uvodnom izlaganju napomenuo da se u okviru ove tačke treba usvojiti i 
šestomjesečni izvještaj koji je pripremilo računovodstvo. 
 
Gdin. Nihad Imamović je istakao da je vezano za članarinu postignut dogovor da FDS, BH TELEKOM i 
ELEKTROPRIVREDA uplate dodatnih po 12 000 KM za članarinu.  



 
Nakon diskusije u kojoj su učestvovali svi prisutni jednoglasno je usvojen sljedeći: 
 
ZAKLJUČAK: Da se aktivnosti članova UO nastave vezano za učlanjenje novih članova kao i naplate 
članarine od strane članova koji nisu ispunili svoju obavezu. Također je dogovoreno da se članovima 
vezano za njihove aktivnosti oko naplate članarine dostavljaju povratne informacije od strane stučne 
službe UPFBiH.  
 
Tačka 3: Razmatranje i usvajanje Pravilnika o radu 
 
S obzirom da se o ovoj tački dnevnog reda raspravljalo na prethodnoj sjednici te da su u skladu sa 
zaključcima sa prethodne sjednice primjedbe koje se dostavljene od strane članova UO analizirane i 
unešene u tekst Predsjedik je stavio Pravilnik o radu na usvajanje. 
 
ZAKLJUČAK: Obzirom da nije bilo primjedbi na Pravilnik o radu te da su sve primjedbe koje su 
dostavljene od stane članova UO ugrađene u Pravilnik , Pravilnik o radu UPFBiH je jednoglasno  
usvojen.  
 
Tačka 4: Razmatranje materijala za 73 sjednicu ESV: 
               Tačka 1. Usvajanje zapisnika se prethodne sjednice ESV-a;  

         Tačka 2. Izmjene i dopune Sporazuma o osnivanju Ekonomsko-socijalnog vijeća FBiH; 
                Tačka 3. Prijedlog Zakona o Ekonomsko-socijalnom vijeću FBiH; 
                    Tačka 4. Razmatranje odluke FERK-a o visini cijene električne energije za potrošače na 110  
 
Nakon diskusije u kojoj su učestvovali svi prisutni, jednoglasno je usvojen sljedeći: 
 
ZAKLJUČAK: Vezano za tačku 2. izmjene i dopune Sporazuma o osnivanju ESV-a kojim se broj članova 
delegacija ESV-a povećava sa 5 na 7 dogovoreno je da svi članovi UO u narednih 7. dana dostave 
prijedloge za 7-og člana ESV-a obzirom da je gosp. Tomislav Slišković ( Sarajevski Kiseljak) kao 6-i član 
delegcije ESV-a imenovan na posljednjoj Skupštini UPFBIH.  
Vezano za tačku 4. zaključeno je da:  1) Udruženje poslodavaca UPFBiH daje punu podršku zahtjevu 
velikih kupaca električne energije za potrošače na 110 kV, 2) UPFBiH očekuje u ovoj kriznoj situaciji 
pomoć od strane Vlade privrednim subjektima potrošačima el. energije na 110 kV da se hitno 
izjednači cijena električne energije odnosno da se smanji cijena potošačima Elektroprivrede HB tj. 
izjednači sa cijenom  u Elektoprivredi FBIH, 3) Da delegacija UPFBiH na sjednici ESV-a predloži da se 
najkasnije u roku  od 10 dana organizuje tematska sjednica od strane Vlade vezano za ovo pitanje a 
UPFBiH će u tom roku od  10 dana dostaviti konkretne prijedloge koje će definisati i fomulisati 
predstavnici Aluminija i BSI te da se na tom tematskom sastanku donesu odluke, 4) Potrošači 
električne energije na 110 kV trebaju u narednom periodu da pripreme prijedlog Zakona o FERK-u sa 
dobrim obrazloženjem, koji će UPFBIH predložiti na ESV-u, a ESV u dalju proceduru.  
 
Tačka 5.Razno 
 
Pod ovom tačkom nije bilo prijedloga za raspravljanje.  
 
Sjednica je završena u 12:oo časova. 
 
 
 
Zapisnik sačinila:                                                                                                         Predsjednik UO UPFBiH 
Mersiha Kurspahić                                                                                                         Nihad Imamović, s.r. 
 


